
1․ Իրավական ակտի ընդունման անհրաժեշտությունը․
«Օտարերկրացի աշխատողի  ներգրավման միասնական  էլեկտրոնային հարթակի  վարման կարգը, հասանելիություն ունեցող պետական մարմինները, հարթակի  տեխնիկական նկարագիրը, հայտերի լրացման եվ ներկայացման կարգը, աշխատանքային գործունեության հիմքով ժամանակավոր կացության կարգավիճակի  տրամադրման,  գործողության ժամկետի երկարաձգման կարգը, հայաստանի հանրապետության համապատասխան միջազգային պայմանագրերի ուժով աշխատանքի թույտվություն ստանալու պահանջից ազատված օտարերկրացիներին տրամադրվող բնակության օրինականությունը  հավաստող տեղեկանքի ձևը, այն ստանալու համար պահանջվող  փաստաթղթերը, տրամադրման կարգը եվ ժամկետները հաստատելու մասին» Հայաստանի Հանրապետության կառավարության որոշման ընդունումը պայմանավորված է 2021 թվականի  մայիսի 27-ի «Օտարերկրացիների մասին»   օրենքում փոփոխություններ և լրացումներ կատարելու մասին» ՀՕ-267-Ն  օրենքի ընդունմամբ, ինչպես նաև  2021 թվականի սեպտեմբերի 14-ի «Օտարերկրացիների մասին»  օրենքում փոփոխություններ և լրացումներ կատարելու մասին»    օրենքի կիրարկումն ապահովող միջոցառումները հաստատելու մասին» ՀՀ վարչապետի  N 988-Ա որոշմամբ։
  
2. Ընթացիկ իրավիճակը և խնդիրները․

         «Օտարերկրացիների մասին» գործող օրենքով նախատեսված օտարերկրացուն աշխատանքի թույլտվության տրամադրման  գործընթացը հանգեցնում է գործառնական խնդիրների և թերությունների, որոնք թույլ չեն  տալիս գործատուներին իրենց  գործունեությունն ապահովելու նպատակով արդյունավետ  ներգրավել օտարերկրացի  աշխատողներին, ոլորտը համակարգող լիազորված պետական մարմիններին հավաքագրել վիճակագրական տեղեկատվություն,  արդյունավետ կառավարել և իրականացնել օտարերկրյա քաղաքացիներին աշխատանքի թույլտվության տրամադրման  գործընթացը: Օտարերկրյա քաղաքացու համար աշխատանքի թույլտվություն ստանում է գործատուն, չնայած որ թույլտվությունը տրամադրվում է օտարերկրյա քաղաքացուն: Աշխատանքի թույլտվություն,  հանրային ծառայությունների համարանիշ ստանալը, աշխատանքային գործունեության հետ կապված այլ փաստաթղթերի կազմումը և հանձնումը ստեղծում են լրացուցիչ և ժամանակատար բյուրոկրատական քաշքշուք և կարող են պարունակել  կոռուպցիոն ռիսկեր:

3.Կարգավորման նպատակը և ակնկալվող արդյունքը․

    Ներկայումս Հայաստանի Հանրապետությունում էլեկտրոնային համակարգերի ներդրմամբ իրականացվում է արդյունավետ կառավարում: Կարգավորման  նպատակն  է 2021 թվականի  մայիսի 27-ի «Օտարերկրացիների մասին» օրենքում փոփոխություններ և լրացումներ կատարելու մասին» ՀՕ-267-Ն  օրենքի կիրարկման, ինչպես նաև  2021 թվականի սեպտեմբերի 14-ի  «Օտարերկրացիների մասին»  օրենքում փոփոխություններ և լրացումներ կատարելու մասին»    օրենքի կիրարկումն ապահովող միջոցառումները հաստատելու մասին» ՀՀ վարչապետի  N 988-Ա որոշմամբ նախատեսված միջոցառումների իրականացնելու նպատակով  ներդնել  էլեկտրոնային կառավարման  համակարգ՝  օտարերկրացի աշխատողների ներգրավման  միասնական էլեկտրոնային հարթակ։  
            Օտարերկրացի աշխատողների ներգրավման միասնական էլեկտրոնային հարթակի կիրառմամբ աշխատանքային գործունեության հիմքով օտարերկրացի աշխատողներին  կտրամադրվի  ժամանակավոր կացության կարգավիճակ և այդ կարգավիճակը հաստատող քարտ: 
      Համապատասխան միջազգային պայմանագրերի ուժով աշխատանքի թույլտվություն ստանալու պահանջից ազատված օտարերկրացիներին (Եվրասիական տնտեսական միության անդամ պետությունների քաղաքացիներին) կտրամադրվի օրինական բնակությունը հավաստող տեղեկանք: 
     Օտարերկրացի աշխատողների ներգրավման միասնական էլեկտրոնային հարթակը թույլ կտա  մուտքագրել  աշխատանքային գործունեություն իրականացնող  օտարեկրացիների տվյալները,   հավաքագրել  հստակ վիճակագրությունը,  ավելի արդյունավետ համակարգել և վերահսկել գործատուների կողմից օրերկրացիներին աշխատանքի ընդունելու  գործընթացը: Պարզեցնել  օտարերկրացիներին աշխատանքի թույլտվության տրամադրման հետ կապված գործընթացում ներգրավված պետական մարմինների աշխատանքը, ընթացակարգը դարձնել հասանելի և դյուրին թե՛ գործատուների, թե՛ օտարերացիների համար, բարձրացնել  մատուցվող ծառայությունների որակը, բարելավել  ընդհանուր համակարգը:

4. Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ տարածքային կառավարման և ենթակառուցվածքների նախարարության միգրացիոն ծառայության կողմից՝ Միգրացիայի միջազգային կազմակերպության ներկայացուցչության աջակցությամբ:

5․ Նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտությունը
«Օտարերկրացի աշխատողի  ներգրավման միասնական  էլեկտրոնային հարթակի  վարման կարգը, հասանելիություն ունեցող պետական մարմինները, հարթակի  տեխնիկական նկարագիրը, հայտերի լրացման եվ ներկայացման կարգը, աշխատանքային գործունեության հիմքով ժամանակավոր կացության կարգավիճակի  տրամադրման,  գործողության ժամկետի երկարաձգման կարգը, հայաստանի հանրապետության համապատասխան միջազգային պայմանագրերի ուժով աշխատանքի թույտվություն ստանալու պահանջից ազատված օտարերկրացիներին տրամադրվող բնակության օրինականությունը  հավաստող տեղեկանքի ձևը, այն ստանալու համար պահանջվող  փաստաթղթերը, տրամադրման կարգը եվ ժամկետները հաստատելու մասին» կառավարության որոշման նախագծի ընդունման դեպքում անհրաժեշտություն է առաջանում  մասնակի դադարեցնել  2016 թվականի մայիսի  12-ի  N 493-Ն «Oտարերկրացի աշխատողի համար գործատուին աշխատանքի թույլտվություն տրամադրելու և մերժելու կարգը և ժամկետները, համապատասխան աշխատանքով օտարերկրացուն չապահովելու դեպքում գործատուի կողմից ծախսերի հատուցման կարգը և չափերը, օտարերկրացի աշխատողի համար գործատուին աշխատանքի թույլտվություն տրամադրելու համար անհրաժեշտ փաստաթղթերի սահմանելու մասին» որոշման գործողությունը,  ուժը կորցրած ճանաչել 2016 թվականի մայիսի 12-ի  N 486-Ն «Լիազորված պետական կառավարման մարմիններ ճանաչելու մասին» կառավարության որոշումը, ինչպես նաև  փոփոխություններ և լրացումներ կատարել 2020 թվականի հուլիսի 9-ի  N 1159-ն «Oրենսդրական ակտի և Հայաստանի Հանրապետության կառավարության որոշման վերաբերյալ պաշտոնական պարզաբանում տվող պետական կառավարման համակարգի մարմինների և համապատասխան բնագավառների ցանկը սահմանելու մասին» և 2008 թվականի փետրվարի 7-ի N 134-ն «Հայաստանի Հանրապետությունում ժամանակավոր, մշտական և հատուկ կացության կարգավիճակ ստանալու (կացության կարգավիճակը երկարաձգելու) դիմումի հետ ներկայացվող փաստաթղթերի ցանկը, դիմումի քննարկման կարգը, ժամանակավոր կացության քարտի, մշտական կացության քարտի Հայաստանի Հանրապետության հատուկ անձնագրի նկարագրերը և ձևերը հաստատելու մասին» ՀՀ կառավարության որոշումները: 

6. Նախագծի ընդունման կապակցությամբ ֆինանսական միջոցների անհրաժեշտության եւ պետական բյուջեի եկամուտներում եւ ծախսերում սպասվելիք փոփոխությունների մասին.
Նախագծերի ընդունմամբ Հայաստանի Հանրապետության պետական բյուջեի եկամուտներում, ծախսերում փոփոխություններ չի ակնկալվում:


7. Կապը ռազմավարական փաստաթղթերի հետ. 
Նախագիծը բխում է Կառավարության 2021-2026թթ. Ծրագրի 4.2 կետից (միգրացիոն գործընթացների կառավարմանն ուղղված համակարգերի թվայնացում):

